
Саяси қуғын-сүргін құрбандарын еске алу күніне орай Сәбит Мұқанов атындагы облыстық гылыми-әмбебап және Ғабит Мүсірепов атындағы облыстық балалар мен жасөспірімдер кітапханаларында арнайы іс-шаралар мен көрмелер өтті.
Сәбит Мұқанов атындағы кітапханада бұл күні "Тарихты қайта жаңғырту" интерактивтік көрмесі жұмыс істеді.
- Оқырмандар саяси қуғын-сүргін жайында жазылған әдеби басылымдар арқылы ғана емес, сонымен қатар аудио және бейне ақпараттар арқылы да өздерінің білімдерін то-лыктырып, көкейіндегі сұрақтарына жауап алды, - деді кітапхана қызметкері Елена Скакунова.
Саяси куғын-сүргінге ұшырағандар Қазақстан жеріндегі "Карлаг", "АЛЖИР", "Степлаг" және т. б. лагерьлерге камалғаны белгілі. "Қатыгез көздің мәңгілік қайғысы" атты кітаптар көрмесінде осы мекемелер-дегі жандардың қилы тағдырларын суреттейтін жазба деректер мен фотосуреттер қойылды. Кітапханашылар қуғын-сүргінге ұшыраған ақын-жазушылардың туындылары жайлы деректі фильмдер керсөтті.
Ал Ғабит Мүсірепов атындағы облыстық балалар мен жасөспірімдер кітапханасында зұлмат заман құрбандарына арналған "Өткен күндер - болашақ үшін" атты шара үйымдастырылды. Жасөспірімдер бөлімінің жетекшісі Берен Жамалие-ва XX ғасырдың басындағы қилы кезеңдерге шолу жасап, тәуелсіз Қазақстанның әрбір азаматы үшін оларды еске алу және есте сақтау қасиетті парыз екенін айтты. "Тәуелсіздік жылдарында 146 мыңнан астам күнәсіз жазаланған отандасымыздың аттары жазылған 14 "Аза кітабы" жарыққа шығып, 340 мыңнан астам қуғын-сүргінге ұшыраған азамат ақталды", - деді ол өз сөзінде.

